
ՀՀ կառավարության որոշման նախագծի
	1. ՀՀ ֆինանսների նախարարություն
	16․10․2023թ․

	
	№ Ն/5-2/19366-2023

	Հայաստանի Հանրապետության (Վարկառու) և Ասիական զարգացման բանկի (Բանկ) միջև «Երևանի քաղաքային զարգացման ներդրումային ծրագիր» վարկային համաձայնագրի նախագծի (Համաձայնագիր) համաձայն՝ Բանկը համաձայնում է Վարկառուին տրամադրել 60,090,000  եվրոյի չափով գումար հետևյալ պայմաններով.
· վարկային միջոցների մասհանման վերջնաժամկետ՝ 31.03.2028թ.,

· վարկի տոկոսադրույքի տեսակ՝ լողացող,

· վարկի տարեկան տոկոսադրույք՝ 6 ամսյա EURIBOR + 0.5% մարժա + 0.3% (մարման հավելավճար),

· վարկի ժամկետ՝ 27 տարի, 

· վարկի արտոնյալ ժամկետ` 10 տարի,

· վարկի մարման ժամկետ` 17 տարի, 

· պարտավորության վճար՝ տարեկան 0.15% դրույքաչափ, հաշվարկվում է վարկի չմասհանված գումարի նկատմամբ, հաշվարկման սկիզբ է համարվում պայմանագրի ստորագրման ամսաթվից հետո 60-րդ օրը, վճարվում է կիսամյակային կտրվածքով, տոկոսավճարների վճարման հետ միաժամանակ,

· վարկի մայր գումարի մարումները փոխկապված են վարկի ամբողջ գումարին, մարման եղանակը՝ հավասարաչափ վճարումներ,

· վարկառուն ցանկացած ժամանակ կարող է դիմել Բանկին` խնդրելով կատարել վարկավորման պայմանների հետևյալ փոփոխությունները`

1. փոխարկել ամբողջությամբ կամ մասնակիորեն վարկի օգտագործված և չմարված գումարի կամ չմասհանված գումարի արժույթը Բանկի համար ընդունելի մեկ այլ արժույթի,

2. փոխարկել վարկի օգտագործված և չմարված գումարի կամ դրա մի մասի տոկոսադրույքը լողացողից ֆիքսվածի և հակառակը:

Այսպիսով, Վարկառուն պարտավորվում է վերոհիշյալ պայմաններով և դրույթներով սպասարկել և մարել վարկը:
	Ընդունվել է ի գիտություն:

	2. ՀՀ արդարադատության նախարարություն
	18.08.2023թ.

	
	№ /14.2/36874-2023

	1․ Նախագիծը թեև չի պարունակում Հայաստանի Հանրապետության օրենքի փոփոխություն կամ նոր օրենքի ընդունում նախատեսող նորմեր, սակայն պարունակում է  օրենքին հակասող նորմ:

Մասնավորապես, Նախագծի ժամանակացույց 4-ի 17-րդ կետով նախատեսվում է անհրաժեշտության դեպքում Ասիական զարգացման բանկի մասնակցությունը ներպետական օպերատիվ-հետախուզական գործընթացներին, մինչդեռ Օպերատիվ-հետախուզական գործունեության մասին օրենքի 8-րդ հոդվածի՝ հստակ թվարկված են այն մարմինները, որոնք օրենքով նախատեսված դեպքերում և կարգով հետաքննություն կատարելու իրավունք ունեն և Ասիական զարգացման բանկը ներպետական օրենսդրության մակարդակում ընդգրկված չէ որպես օպերատիվ-հետախուզական գործունեություն իրականացնող մարմինների ցանկում, ուստի առաջարկում եմ վերանայել Նախագծում առկա կարգավորումը:

Միաժամանակ հայտնում եմ, որ Նախագիծը ներկայիս խմբագրությամբ ենթակա է վավերացման:
2․ Միաժամանակ հայտնում եմ, որ Երևանի քաղաքապետարանի և Ասիական զարգացման բանկի միջև կնքվող ծրագրային համաձայնագիրը հանդիսանում է ՀՀ կառավարության 2023 թվականի հունվարի 26-ի թիվ 110-Ն որոշմամբ սահմանված իրավաբանական պարտադիր ուժ չունեցող միջազգային բնույթի փաստաթուղթ, որի առնչությամբ Արդարադատության նախարարությունն իր իրավասության շրջանակներում դիտողություններ և առաջարկություններ չունի:
	1․Չի ընդունվել։

Բանակցությունների ընթացքում ձեռք է բերվել համաձայնություն՝ պահպանելու առկա խմբագրությունը։
2․Ընդունվել է ի գիտություն։

	3. ՀՀ արտաքին գործերի նախարարություն
	04.08.2023թ.

	
	№ 1111/40425-23

	Հայաստանի Հանրապետության և Ասիական զարգացման բանկի միջև Երևանի քաղաքային զարգացման ներդրումային ծրագիր վարկային համաձայնագրով Ասիական զարգացման բանկը համաձայնում է Ասիական զարգացման բանկի սովորական կապիտալ միջոցներից Հայաստանի Հանրապետությանը տրամադրել 58.500.000 եվրոյի չափով վարկ: Վարկառուն տրամադրում է վարկային միջոցները Երևանի քաղաքապետարանին՝ Ասիական զարգացման բանկի համար բավարար դրույթներով ու պայմաններով, և ապահովում է, որպեսզի այդ միջոցներն օգտագործվի Ծրագրի ծախսերը ֆինանսավորելու նպատակով՝ Վարկային համաձայնագրի և Ծրագրի մասին համաձայնագրի դրույթներին համապատասխան:

Առաջնորդվելով «Միջազգային պայմանագրերի մասին» ՀՀ օրենքի 5-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է գտնում Հայաստանի Հանրապետության և Ասիական զարգացման բանկի միջև Երևանի քաղաքային զարգացման ներդրումային ծրագիր վարկային համաձայնագրի ստորագրումը։ Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին: Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
	Ընդունվել է ի գիտություն:


	4. ՀՀ ՏԿԵՆ Պետական գույքի կառավարման կոմիտե
	08.08.2023թ.

	
	№ ԳՍ/27.1/23872-2023

	Հայտնում ենք, որ  Հայաստանի Հանրապետության և Ասիական զարգացման բանկի միջև «Երևանի քաղաքային զարգացման ներդրումային ծրագիր» վարկային համաձայնագրի նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:

	5. ՀՀ տարածքային կառավարման և ենթակառուցվածքների նախարարություն
	08.08.2023թ.

	
	№ ԳՍ/27.1/23872-2023

	Հայտնում ենք, որ Տարածքային կառավարման և ենթակառուցվածքների նախարարությունը Նախագծի կնքումը համարում է նպատակահարմար:
	Ընդունվել է ի գիտություն:

	6. Երևանի քաղաքապետարան
	08.08.2023թ.

	
	№ 01/142820-23

	1․Նախագծի 1-ին Ժամանակացույցի 2-րդ կետը (Միջանկյալ արդյունք 1) շարադրել հետևյալ խմբագրությամբ (այն կիրառելով նաև ծրագրային փաստաթղթերում)․
«Կառուցել/կառուցապատել՝ i) Իսակով–Արշակունյաց քաղաքային ճանապարհը, ii) կամուրջ Հրազդան գետի վրայով, iii) հետիոտնային գետնանցումներ՝ շարժունակության խանգարումներ ունեցող անձանց համար համընդհանուր հասանելիությամբ եւ բավականաչափ լայնությամբ, iv) ճանապարհային անվտանգության ենթակառուցվածքներ, v) հարակից ջրահեռացման համակարգեր, vi) դիմակայության շեշտադրումով կանաչապատում, vii) Կոմիտասի անվան զբոսայգու վերականգնումը, viii) ճանապարհի եւ զբոսայգու երկայնքով տնկված նոր ծառեր, եւ ix) գենդերազգայուն հատկանիշներ, ներառյալ՝ լուսադիոդային փողոցային լույսերը»։
2․ Սահմանել, որ Նախագծի 1-ին Ժամանակացույցի Միջանկյալ արդյունք 2-ը ֆինանսավորվելու է ԱԶԲ տեխնիկական աջակցության միջոցով։
3․ Առաջարկում ենք Նախագծի Ժամանակացույց 4-ի 11-րդ կետում «Վարկառուն ապահովում է, որ բոլոր մրցութային փաստաթղթերը եւ Աշխատանքների կատարման պայմանագրերը պարունակեն դրույթներ, որոնցով կապալառուներից պահանջվում է՝» բառերը փոխարինել «Վարկառուն պետք է իրականացնի հետևյալ գործողությունները՝» բառերով։
3․ Առաջարկում ենք Նախագծի Ժամանակացույց 4-ի 14-րդ կետից հանել «iii) քաղաքային ծառայություններ մատուցողների կին անձնակազմն ավելացել է՝ հասնելով 20%-ի։» սահմանումը, քանի որ դրա իրականացումն իրատեսական չէ։
	1․ Ընդունվել է:

2․ Ընդունվել է, ավելացվել է համապատասխան դրույթ։

3․ Ընդունվել է։
4․ Ընդունվել է,
կետը հանվել է։



	7. ՀՀ Շրջակա միջավայրի նախարարություն
	08.08.2023թ.

	
	№ 1/08.6/11670-2023

	1․Անհրաժեշտ է հստակեցնել՝ ներկայացված փաթեթի Arm_Loan Agreement փաստաթղթի հոդված I-ի Շրջակա միջավայրի նախնական ուսումնասիրություն հասկացությունը, քանի որ 2023 թվականի մայիսի 3-ին ընդունված «Շրջակա միջավայրի վրա ազդեցության գնահատման և փորձաքննության մասին» օրենքի փոփոխությամբ շրջակա միջավայրի վրա ազդեցության փորձաքննության նախնական փուլը հանվել է և պարզ չէ, թե ում կողմից է իրականացվելու ծրագրի շրջակա միջավայրի նախնական ուսումնասիրությունը:

2․Առաջարկում եմ ներդրումային ծրագրում ներառել ջրահեռացման և կեղտաջրերի մաքրման համակարգի ներդրմանն ուղղված միջոցառումներ, քանի որ վերջինս քաղաքային զարգացման կարևորագույն բաղադրիչ է։
	1․ Հարցը պարզաբանվել է բանակցությունների ընթացքում։
2․ Չի ընդունվել։
Բանակցությունների ընթացքում ՀՀ ՇՄՆ կողմից հարցը չի բարձրացվել։


